
Shirley Williams, Cadeirydd Cenedlaethol CYD yn croesawu Dafydd Gwylon ac Anne Richards ein Swyddogion
Cyswllt newydd yng Nghyfarfod Blynyddol y Mudiad yn Aberystwyth yn ddiweddar.

Dyblu staff!

Daeth newyddion da i CYD yn ddiweddar gan i ni
ddyblu ein staíf o ddau i bedwar pan benodwyd dau
Swyddog Cyswllt rhan amser. Mae Dafydd Gwylon
eisoes wedi dechrau ar ei waith yng Nghaerfyrddin a
Phenfro ers Mehefin laf. Bydd Anne Rìchards yn
dechrau gweithio yng Ngorllewin Morgannwg a Dwyrain
Dyfed ar Fedi'r laf. Croeso mawr i'r ddau ohonynt a
gobeithio y byddant yn hapus yn eu swyddi newydd. Gall
canghennau CYD yn yr ardaloedd hyn ddisgwyl clywed
oddi wrthynt cyn hir! Mae'n braf wybod bod gennym
mwy o adnoddau i arwain a datblygu'r gwaith ar lawr
gwlad wedi i Andrea Jones ein gadael. Qobeithio y daw
cyfle i benodi mwy o staff yn y dyfodol agos.

Dafydd Gwylon

Mae gan Daíydd brofiad helaeth o ddysgu Cymraeg
mewn Ysgolion Uwchradd ac i oedolion ac mae wedi hen
arfer trefnu gweithgareddau ar gyfer Dysgwyr a Chymry
Cymraeg yn ardal y down below yn Sir Benfro. Mae'n
siwr bod llawer o ganghennau Penfro yn adnabod Dafydd
yn barod ac yn edrych ymlaen at gyd-wethio gyda fe.
Bydd pobl 'Sir Gâr' yn dod i'w adnabod hefyd cyn hir,
dwi'n siwr.

Fe gafodd Dafydd ei fagu yn Nhregwyr ger Abertawe ac
fe aeth i'r Ysgol Ramadeg yno cyn mynd i Goleg y
Brifysgol Abertawe lle graddiodd mewn Cymraeg ac
ennillTystysgrifDysgu. (parh. drosodd)



CYD

Llywydd Anrhydeddus:
Yr Athro Bobi Jones

Cadeirydd: Shirley Williams
Is-gadeirydd: Neil Baker

Ysgrifennydd: Lona Davies
Trysorydd: Arthur Burt

Cadeirydd y Pwyllgor Cyllid: Emrys Wynn Jones

Cyfarwyddydd:
Ellen ap Gwynn, Yr Hen Goleg

Heol y Brenin, Aberystwyth, Dyfed SY23 2AX
Ffôn: 0970 622143; Ffacs: 0970 611446

Noddir CYD gan Fwrdd yr Iaith Gymraeg

Mae CYD yn elusen gofrestredig (rhif 518371)

Golygydd Cadwyn CYD
Fran Disbury, Noddfa

Terrace Row, Tre-Taliesin
Machynlleth, Powys SY20 8JL

Ffôn: 0970 832214

Mae Cadwyn CYD yn ymddangos pedair gwaith y
flwyddyn.

Dyddiadau cyhoeddi:
15 Mawrth 15 Mehefín 15 Medi 5 Rhagfyr

Dyddiad cau ar gyfer erthyglau, newyddion ac ati:
3 wythnos cyn cyhoeddi.

Dyddiad cau ar gyfer hysbysebion (copi barod
i'r camera): bythefnos cyn cyhoeddi.

Mae'n bosibl i rai sefydliàdau/grwpiau addysg
baratoi rhifyn o Cadwyn CYD.

Cysylltwch â'r swyddfa.

Dyblu staff!

CANOLFAN IAITH GENEDLAETHOL
NANT GWRTHEYRN

Dewch i ddysgu ymhlith ffrindiau
Mae'r Ganolfan Iaith Genedlaethol yn darparu cyrsiau arbennig ar
gyfer unigolion, teuluoedd, cyflogwyr a chyflogedig drwy gydol y

flwyddyn. Mae'r cyrsiau iaith wedi eu cynllunio'n arbennig ar gyfer
oedolion o bob safon.

Come and learn among friends
The National Language Centre offers courses to individuals, groups,
families, employers and employees throughout the year. Language

courses are specially constructed to cater for the needs of adults at all
learning stages.

Gorff7July8-10 Blas Ar Yr Iaith
Gorff/July 10-15 Lefel 1

Gorff/July 17-29 Cwrs Dwys - Lefel 1
Gorff/July 31-Awst/August 5 Cwrs i'r Teulu

Awst/August 7-12 Croeso i bob Lefel, 1, 2, 3 a Phrofiadol
Awst/August 21-26 Lefel 2

Am fwy o fanylion a Rhaglen 1994 yna cysylltwch â'r cyfeiriad uchod,
neu ffoniwch LUthfaen 0758 750334

(yn parhau)

Wedi iddo adael y coleg fe aeth i weithio fel athro yn
Ysgol Swaneng yn Serowe, Botswana. Daeth yn ôl i
Gymru i weithio fel Swyddog Addysg gyda'r Amgueddfa
Genedlaethol ac i astudio cwrs rhan amser ar gyfer M.
Ed. yng Nghaerdydd. Symudodd i Aberystwyth i weithio
fel Swyddog Ysgolion i'r Cyngor Llyfrau Cymraeg ac yna
aeth i Sir Benfro fel Tiwtor Cymraeg i Oedolion i Adran
Efrydiau Allannol Coleg Prifysgol Cymru Aberystwyth.

Anne Richards

Merch o'r Allt-wen ger Pontardawe yw Anne ac fe aeth
i'r ysgol yno ac yna i Ysgol Gyfun Ystalyfera cyn graddio
yn y Gymraeg yng Ngholeg Prifysgol Dewi Sant
Llanbedr Pont Steífan. Wedi hynny treuliodd blwyddyn
yn Aberystwyth yn ennill Tystysgrif Addysg i
Raddedigion.

Mae ganddi brofiad helaeth o weithio fel athrawes
Gymraeg mewn ysgolion cynradd ac uwchradd ac hefyd
gydag oedolion. Ar hyn o bryd mae hi'n gorffen ei
thymor yn Ysgol Gyfiin Pontarddulais.

Bu'n weithgar ar lefel gymdeithasol yn yr ysgol ac yn eu
chymuned leol. Hi oedd yn gyfrifol am drefnu
gweithgareddau'r Urdd o fewn yr Ysgol ac am sicrhau
bod naws Gymreig yno tnvy sefydlu gwasanaethau a
chylchlythyr dwyieithog. Mae hi wedi bod yn
Ysgrifenyddes Gymraeg Gwyl Werin Pontardawe ac wedi
helpu golygu papur bro Cwm Tawe.

Dyna gyflwyno dau Swyddog Cyswllt dawnus a
brwdfrydig i rengoedd CYD. Edrychwn ymlaen at
gyd-weithio gyda nhw!

Mae UCAC yn
GWEITHREDU'N
GYMRAEG

UCAC, Pen Roc, Rhodfa'r Môr,
Abéryst yth, Dyfed. SY23 2A2

Ffôn 0970 61 5577

Cyfarwyddiadur!

Helo unwaith eto! Llawer o ddiolch i myfyrwyr Y
Coleg Normal am rifyn swmpus o CADWYN CYD y
tro diwethaf. Cafodd Shirley, Fran a minnau groeso
mawr ganddynt hwy a'u Prifathro Gareth Roberts pan
aethom i'r Coleg ar gyfer y lawnsio. Gobeithio y
gallwn gadw cysylltiad â'r Coleg yn y dyfodol.

Bellach clywsom oddi wrth Bwrdd yr Iaith Gymraeg
bod grant i CYD am y chwe mis hyd at diwedd Medi
1994. Rydym yn y broses o baratoi Strategaeth 3
blynedd er mwyn ail gyflwyno cais i'r Bwrdd am y dair
blynedd nesaf.

Y newddion da a ddaeth gyda'r grant oedd bod gyda ni
arian i benodi staff yn lle Andrea Jones. Penderfynodd
y Pwyllgor Gwaith hysbysebu dwy swydd Swyddog
Cyswllt rhan-amser - un i ardal Gorllewin Morgannwg
a Dwyrain Dyfed ar llall i Gaerfyrddin a Phenfro.
Eisoes penodwyd Ann Richards o'r Allt-wen,
Pontardawe i'r naill a Dafydd Gwylon o Arberth i'r
llall. Dechreuodd Dafydd ar ei waith ar Mehefin laf a
bydd Ann yn dod atom ar Fedi'r laf. Croeso mawr i'r
ddau ohonynt! Dyblodd staff CYD dros nos ac
edrychaf ymlaen yn fawr at gyd-weithio â nhw. Cewch
ddarllen ychydig amdanynt yn y rhifyn hwn o
Cadwyn.

Ers y rhifyn diwethaf rydym yn croesawu cangen
newydd yn Leighton Buzzard a changen yn y gweithle
yng Nghyngor Dinas Caerdydd. Braf yw gweld
gweithgareddau CYD yn datblygu fel hyn.

Mae Raffl Fawr y dathlu yn gwerthu'n dda yn barod.
Os ydych chi am gael mwy o docynnau - cysylltwch â
Chris yn y swyddfa. Byddwn yn tynnu'r rafîl ar ddydd
Sadwrn olaf yr Eisteddfod yng Nghastell Nedd, felly
mae digon o amser ar ôl i'w gwerthu a chyfle i ennill
un o'r gwobrau da!

Mae tymor yr Eisteddfodau a'r sioau wedi dod. Roedd
gan CYD stondin ym Mhabell y Dysgwyr yn
Eisteddfod yr Urdd yn Nolgellau. Diolch i rai o
aelodau CYD Meirionnydd am eu help. Bydd gennym
stondin yn y Sioe Amaethyddol yn Llanelwedd,
Gorffennaf 18-21 ac fe fyddwn ym mhabell y Dysgwyr
yn yr Eisteddfod Genedlaethol yng Nghastell Nedd o
Gorffennaf 30 hyd Awst 6, 1994. Os ydych yn rhydd i
helpu, ffoniwch y swyddfa (0970) 622143.

Cangen CYD Merthyr fydd yn trefnu GWYL FEDI ar
ein cyfer. Darllenwch y rhaglen a threfnwch
bws/car/beic/lifít i vmeud yn siwr eich bod chi yno i
rannu yn yr hwyl! Cofîwch Medi 16 ac 17,1994.

Byddwn yn dathlu lOfed penblwydd CYD eleni. Bydd
parti penblwydd yn dilyn Rownd Derfynnol y cwis ym
Mhabell y Dysgwyr ar brynhawn Mawrth yr
Eisteddfod Genedlaethol a bydd Cyfarfod y Dathlu yn

Aberystwyth ym mis Tachwedd. Edrychwn ymlaen at
eich gweld! Beth am drefnu dathliad yn eich ardal
chi?

Hwyl am y tro a phob lwc gyda'r Gymraeg!

Ellen ap Gwynn

GWYL FEDI CYD

MERTHYR TUDFUL

Medi 16-17, 1994

í̂os Wener, Medi 16

Parti Glyndwr
yng Nghastell Cyfarthfa am 7.45

Gwledd Draddodiadol
Twmpath a Disco

Gwisg ffansi a bar hwyr

Tocynnau: £12 oddi wrth Phil Meaker (0685)
374825 neu o Swyddfa CYD (0970) 622143

Dydd Sadwrn. Medi 17

Gwyl Fedi
yng Nghanolfan Cymraeg Merthyr

Gweithgareddau amrywiol i bawb
o bob oed!

10 y bore tan 5 yr hwyr
Stondinau amrywiol

Dewch yn llu! Trefhwch fws i ymuno yn yr hwyl!

Nos Sadwrn, Medi 17

Noson Gymdeithasol a Chabare
yng Nghanolfan Cymraeg Merthyr

7.30
barhwyr

Beth am ddod am y penwythnos ?
Gallwch aros yng Ngwesty'r Castell, Merthyr sydd

o fewn pellter cerdded i'r Ganolfan am £18.50 y
noson gwely a brecwast.

Archebwch eich lle 'nawr! Cysylltwch â'r
swyddfa.


